
До : Градоначалникот на Општината 
Почитуван Градоначалник, 
Заедницата на единиците на локалната самоуправа на Република Македонија - ЗЕЛС ги подготви следните поважни информации од активностите што ги спроведуваше во текот на изминатиот период. 
14, април, 2010 год                    Оддржан втор координативен состанок за реализација на Проектот “Сакај ја Македонија, уживај во својата татковина”
На 14.април,2010 година, во просториите на ЗЕЛС се одржа вториот координативен состанок за  проектот “Сакај ја Македонија, уживај во својата татковина” . Присуствуваа претставници од сите инволвирани страни: од ЗЕЛС, од центрите за развој на планските региони, од Министерството за локална самоуправа, од Секретаријатот за европски прашања, од ГТЗ и од Градот Скопје. На состанокот беа дефинирани датумите на претставување на центрите со следниот редослед :
1. Пелагониски регион -  08 мај.2010 г., 
2. Вардарски регион   -  15 мај .2010г., 
3. Североисточен регион -  22 мај, 2010г., 
4. Полошки регион -  29 мај, 2010г., 

5. Југоисточен регион  - 05 јуни, 2010г.,
6. Источен регион – 12 јуни, 2010г.,
7.  Југозападен регион -  19 јуни, 2010г., 
8. Скопскиот на 26 јуни, 2010 г. 
Договорена беше локацијата - плоштад “Македонија”, поконкретно во делот каде беше поставено лизгалиштетото во зимскиот период.  Обврските околу уредувањето (точна планска локација, скица на бина, штандови, тоалети, напојување со електрична струја и др.) и потврдување (одобрување за користење без надомест, пријава на манифестацијата при надлежните служби на МВР) ги презема  Градот Скопје, поради надлежноста што ја има над наведената локација. Претставувањето на секој плански регион е дефинирано во времетраење од пет часа, односно од 12.00 до 17.00 часот. Секој плански регион, согласно со сопствениот концептот за претставување може да го продолжи овој временски период, при што започнувањето задолжително е од 12 часот, а за продолжување и во вечерните часови, сите региони се информирани дека  дополнително осветлување не е обезбедено. Предвидено е центрите во договор со општините да определат темата на презентирање, да осмислат што е специфично  за нивниот регион што би сакале да го истакнат на овој настан, со широка слобода во креирањето. Сепак, договорено е, сите региони да запазат најмалку две области: тематско претставување и културно претставување. Првото ќе се одвива на штандовите, кои ќе бидат обезбедени, а истовремено ќе биде обезбедена и бина, каде ќе можат да ја реализираат втората област - културното претставувања. Поголем дел од центрите на планските регионите се изјаснија дека веќе отпочнале со консултации со општините, ги имаат првичните идеи и сценарија како ќе се претстават.  
ЗЕЛС со финансиска поддршка од ГТЗ, ќе ја обезбеди техничката, логистичка и медиумска поддршка на манифестацијата во Скопје, а регионите, во соработка со општините ќе треба да контактираат со локалниот бизнис сектор за покривање на сопствениот дел од трошоците.Со исполнување на законската обврска за пријавување на манифестацијата во службите на МВР, одржувањето на манифестациите ќе биде обезбедено од  полициските служби.
16 април, 2010 год.                            Доставена иницијатива до министерот Ставрески, за изменување и дополнување на Законот за даноците на имот

На 16 април,  ЗЕЛС достави писмо до министерот за финансии, г-дин Зоран Ставрески, со иницијатива за изменување и дополнување на Законот за даноци на имот, а која произлезе од заклучоците од дискусиите водени на Управниот одбор на ЗЕЛС. Целта е да се овозможи што поажурно и  инитензивно прибирање на овој приход, имајќи во предвид дека данокот на имот претставува еден од изворните приходи на општините во Републиката, вклучително и градот Скопје. Во иницијативата е изнесено дека општините и градот Скопје при утврдувањето на даночните облози – решенија за наплата на данокот на имот се раководат од податоците доставени со даночната пријава која врз основа на Закон, субјектите – даночни обврзници се обврзани да ја достават, деловните книги на обврзниците и другите податоци со кои располага општинската администрација. Со оглед дека општините и градот Скопје немаат надлежност самостојно да го утврдат неевидентираниот имот и неговата вредност со цел негово оданочување, во случај даночниот обврзник самостојно да не го пријави својот имот, општината нема да изврши соодветна наплата, а од каде се претпоставува дека голем дел од средствата по овој основ остануваат ненаплатени. Заради надминување на оваа состојба, во иницијативата за  изменување и дополнување на Законот за даноците на имот, беше предложено,  на ошптините и градот Скопје да им се утврди правото по основа на Закон, да имаат правен основ за вршење непосреден увид на неевидентираниот имот или проверка на податоците од пријавата.
20 април, 2010 год.             Испратени пристигнатите мислењата и забелешките од општините за текстот на Педлог Законот за измени и дополнувања на  законот за јавна чистота , до МТВ 
Министерството за транспорт и врски го достави текстот на Предлог- законот за изменување и дополнување на Законот за јавна чистота, како резултат на укажувањата на градоначалниците и комуналните инспектори  за недоследности во овој закон, изнесени на советувањето, што го организираше ЗЕЛС и Комитетот за отпад, на 1 април оваа година, во салата на советот на град скопје. Овој предлог текст на измени во Законот,  ЗЕЛС веднаш им го испрати на сите општини на разгледување. Добиените повратните мислења и забелешки по текстот на Предлог –законот, што ги испратија само општините  Босилово,Чашка, Липково, Велес, Кочани и Струмица, ЗЕЛС, во писмен допис испратен на 20 април, им ги препрати на службите на МТВ, на разгледување, при што се очекува. 
22 април, 2010 год.                                 ЗЕЛС започна со реализацијата на обуките за примена на општатат управна постапка во надлежност на ЕЛС 
На 22 април, 2010 година, во Клубот на пратениците, во Скопје, ЗЕЛС започна со реализација на обуките за примена на општатат управна постапка во надлежност на ЕЛС, наменета за овластените инспектори и вработените во општините, од областа на урбанизмот и градежништвото. Обуките од оваа област, како и од преостанатите пет области се реалзираат во текот на еден ден, од 10 до 17 часот.  На 22 април,  обука имаа претставниците од општинските администрации од Скопскиот, Полошкиот, Пелагонскиот и Југозападниот регион, а  на 29 април, ќе бидат обучени пријавените претставници од општините  од Вардарскиот, Североисточниот, Источниот и Југоисточниот регион. 
Оваа активност ЗЕЛС ја реализира заедно со Државниот управен инспекторат, согласно донесениот заклучокот на Владата од 144-та седница одржана на 9 март, 2010 година,а на претходно барање на ЗЕЛС и овластените општински инспектори. Обуки од оваа област ќе бидат реализирани и за уште пет области, кои се во надлежност на општините, за кои веќе се дефинирани термините и распоредот. Од 20 до 27 мај , ќе се реализираат обуките за Животна средина, потоа на 23 и 24 јуни ќе бидат спроведени обуки за Образование. Следат обуките за Финансии- за даноци и такси, на  23 и 30 септември, потоа за  Комунални дејности во периодот од 21 до 28 октомври и на крајот на 18 ноември се обуките за  патен сообраќај. Учесниците на обуките  се стекнуваат  со сертификат за познавање на материјата, што ќе се обезбеди по спроведена проверка на знаењето веднаш по завршување на обуката. За овие обуки е предвидена и партиципација ,во износ од 2.000,00  денари по учесник . 
23 април, 2010 год.                 Оддржана втора седница на надзорниот одбор на ЗЕЛС 
На 23 април, 2010 година, во просториите на ЗЕЛС се одржа втората седница на Надзорниот одбор на ЗЕЛС. Во рамките на оваа седница Надзорниот одбор го разгледа ревизорскиот извештај за работата на ЗЕЛС во 2009 г. изготвен од независната ревизорска куќа Димитров Ревизија, кој беше едногласно усвоен. Меѓу надлежностите на Надзорниот Одбор на ЗЕЛС е и усвојувањето на завршната сметка за финансиското работење на ЗЕЛС, и тоа се искористи на оваа седница. Имено едногласно, без забелешки беше усвоена Завршната сметка за финансиското работење на ЗЕЛС за 2009 година. Во рамките на точката разно, Надзорниот Одбор ја разгледа состојбата со наплатата на членарината за ЗЕЛС и донесе заклучок дека ќе излезе со препорака до У.О на ЗЕЛС да се обрати до сите општини, членки на ЗЕЛС редовно да го подмират членскиот придонес, заради обезбедување на долгорочна финансиска оддржливост на ЗЕЛС.
26 април, 2010 год.                      Четири општини и Град Скопје, потпишаа Меморандум за соработка со МТЦ и УНДП, за реализација на пилот- програмата ,,Економско зајакнување на жени- жртви на семејно насилство”
На 26 април, 2010 год, во хотелот,, Холидеј ин”, во Скопје, општините: Битола, Куманово, Тетово, Кавадарци и Градот Скопје, потпишаа Меморандум за разбирање за имплементирање на посебна Програма за економско зајакнување на жени жртви на семејно насилство, во   соработка со Министерството за труд и социјална работа и УНДП. Во рамките на оваа програма ќе биде реализирана пилот- програмата ,,Економско зајакнување на жени- жртви на семејно насилство”, што ќе се имплементира преку следните активности: самовработување (се предвидуваат 50 самовработувања до крајот на 2010), субвенционирање на 50 вработувања на жени жртви на семејно насилство кај работодавачи и обука за одделни занимања и вештини за 25 жени жртви на семејно насилство. Добрите практики од голем број европски држави укажуваат дека институциите се првата алка во системот за сузбивање на семејното насилство и помош на жртвите. Најчестите препораки кои доаѓаат од страна на Европската Комисија се пред се да и се помогне на жената жртва на семејно насилство преку нејзино економско зајакнување односно да и се даде помош при вработување, преку разни видови на обуки за квалификација, преквалификација и доквалификација. Се очекува со следна фаза на програмата да се прошири опфатот на проектот во сите општини на РМ а, со тоа и поддршката на поголем број на жени жртви на семејно насилство. 
26 април, 2010 год                                       26 Април ден на ЗЕЛС  и ден на општините  

На 26 април,  ЗЕЛС  одбележа 38 години од своето постоење, и истовремено им го честита  26 Април, како ден на општините , согласно одредбите утврдени во Статутот на ЗЕЛС. Во 1972 година, на 26 април, било оддржано основачкото Собрание на општините и градовите на Македонија, на кое била конституирана тогашнатата Заедница на општините и градовите на Македонија( ЗОГМ). Претставниците од 31 македонски општини ја дале согласноста за основање и доброволно пристапување во Заедницата. Токму затоа и денот на нејзиното основање 26 Април , во Статутот на ЗЕЛС е прогласен за Ден на ЗЕЛС и Ден на Општините во Република Македонија. Слободно можеме да се пофалиме дека е мал бројот на асоцијации во земјава, што можат да се пофалат со ваква импозантна бројка на континуирано опстојување, градење и и развивање. ЗЕЛС триесет и осумте години неуморно ги посветува на создавање на систем на локална власт по мерка на граѓанинот и прерасна во авторитативна, респектирана и моќна заедница на локалните власти од земјава. Денес, ЗЕЛС продолжува да дејствува како непрофитна организација, во кој на доброволна и на рамноправна основа, се здружени сите 84 општини и Градот Скопје, како посебна единица на локалната самоуправа, заради заштита и унапредување на нивните заеднички интереси. Основната функција на ЗЕЛС е постојано лобирање за интересите општините пред централната власт и нивна поддршка во создавањето на подобри услови за реализирање на добиените надлежности, со цел задоволување на интересите на граѓаните. Особено, во изминатите пет години, од започнувањето на процесот на децентрализација во нашата земја, ЗЕЛС навистина постигна големи успеси, во креирањето и обезбедувањето на одредени промени со цел овозможување на поголем развој на децентрализацијата во земјата. Дека активностите што ги презема ЗЕЛС се во вистинскиот правец, покажа и последниот Извештај на Европската комисија за реформските достигнувања на нашата земја, доставен во месец октомври,минатата година, каде беше забележано дека ,,ЗЕЛС претставува важен фактор во спроведувањето на децентрализацијата во Република Македонија”.

 Со почит, 

Бр: 20204-469

28 април, 2010 год                                                        Заедница на единиците на локалната Скопје                                                                              самоуправа на Р. Македонија-ЗЕЛС 

                                                                                                Извршен директор 

                                                                                                  Душица Перишиќ
